
W| TERRITORIO E VIVENDA
Direcciéon Xeral de Calidade Ambiental,
Sostibilidade e Cambio Climatico

RESOLUCION POLA QUE SE FORMULA O INFORME AMBIENTAL ESTRATEXICO DA
MODIFICACION PUNTUAL NUM.4 DAS NORMAS SUBSIDIARIAS DE PLANEAMENTO MUNICIPAL
DE 1996 DO CONCELLO DE BOQUEIXON, REGULACION DAS CONDICIONS DE POSICION CON
RESPECTO AO VIARIO

Promotor: Concello de Boqueixon
Organo substantivo: Direccion Xeral de Ordenacion do Territorio e Urbanismo
Expediente: 2021AAE2532

O Servizo de Avaliacion Ambiental de Plans e Programas, da Subdireccion Xeral de Avaliacion
Ambiental, formulou a seguinte proposta:

ANTECEDENTES

1. As Normas subsidiarias de planeamento municipal de Boqueixén (en diante NSP) aprobadas
definitivamente o 15.05.1996 recuperaron a sUa vixencia tras a sentenza do Tribunal Supremo do
15.05.2020 que anulou o Plan xeral de ordenacién municipal aprobado no 2015.

2. O 27.01.2021 recibiuse na Direccién Xeral de Calidade Ambiental, Sostibilidade e Cambio
Climatico un escrito do Concello de Boqueixén no que solicitaba iniciar o procedemento de
avaliacion ambiental estratéxica simplificada da “Modificacion puntual nim.4 das Normas
subsidiarias de planeamento de 1996 do concello de Boqueixén. Regulaciéon das condiciéns de
posicion respecto ao viario”. Achegaba un documento ambiental estratéxico e un borrador do
planeamento.

3. O 01.02.2021 este 6rgano ambiental iniciou un periodo de consulta publica dos documentos
recibidos a través do portal web e consultou as administraciéns publicas afectadas e as persoas
interesadas para que, no prazo de dous meses, formulasen as observacions e suxestions que
considerasen oportunas.

CONSIDERACIONS LEGAIS

1. A Lei 2/2016, do 10 de febreiro, do solo de Galicia (LSG) e o seu Regulamento, aprobado
mediante Decreto 143/2016 do 22 de setembro (RLSG), integran no procedemento de aprobacion
dos instrumentos de planeamento urbanistico o proceso de avaliacion ambiental estratéxica
previsto na Lei 21/2013, do 9 de decembro, de avaliacién ambiental.

2. A Lei 9/2021, do 25 de febreiro, de simplificacion administrativa e de apoio a reactivacion
econdémica de Galicia introduce varios cambios na regulacion do procedemento de avaliacion
ambiental estratéxica de plans cuxa avaliacion € de competencia autonémica. Segundo a sua
disposicion transitoria cuarta, os procedementos iniciados con anterioridade a sua entrada en
vigor (19.03.2021) continuaran a sua tramitacion de acordo coas normas procedimentais
recollidas nesta, agas no que respecta aos prazos que comezasen a computar antes da sua
entrada en vigor.

3. O artigo 46.2.a) da LSG sinala que deben someterse ao procedemento simplificado de avaliacion
ambiental estratéxica as modificacions menores do planeamento xeral de ordenaciéon municipal.

4. A LSG establece tamén que, antes de emitir o informe ambiental estratéxico, o érgano ambiental
sometera a documentacion as consultas do 6rgano competente en materia de urbanismo, das
demais administracions publicas afectadas e das persoas interesadas, que se pronunciaran no
prazo maximo de dous meses.

Informe ambiental estratéxico: Modificacién puntual nim.4 das Normas subsidiarias de

A Direccion Xeral de Calidade Ambiental, Sostibilidade e Cambio Climatico ten atribuidas as funcions
en materia de avaliacion dos efectos de determinados plans e programas no ambiente (Decreto
42/2019, do 28 de marzo, polo que se establece a estrutura organica da Conselleria de Medio
Ambiente, Territorio e Vivenda).

CONSIDERACIONS TECNICAS

1. Caracteristicas da modificacion puntual do planeamento

Obxecto: regular no solo non urbanizable as condiciéns de posicion dos peches con respecto aos
viarios tipo I, tipo IV e V para, segundo o indicado no borrador, acadar unha maior integracién destes
nos nucleos rurais e na contorna proxima asi como adaptarse a vixente LSG.

Ambito de actuacién: solo non urbanizable protexido e solo non urbanizable de nucleo rural das
marxes das vias tipo Ill, tipo 1V e tipo V definidas no artigo 56 das Normas subsidiarias municipais:

* Tipo lll: estradas locais.

« Tipo IV: conxunto de camifios complementarios a rede de estradas que da acceso as zonas
de cultivos e facilita as relacions dos nucleos.

* Tipo V: o resto de camifios e sendas de uso e dominio publicos no territorio.

Proposta:

Reducense as distancias minimas de retranqueo dos peches con respecto ao viario establecidas nas
Normas subsidiarias para acomodarse as que define a LSG (art 92. Proteccién das vias de circulacion
da LSG).

Con caracter xeral, para as vias Tipo IV e Tipo V proponse unha distancia dos peches ao eixo da via
de 4 metros, de xeito que se obteria unha zona de 6 m de rodadura e duas zonas de 1 metro a cada
lado destinadas a zonas peonis. Para as vias Tipo Ill proponse unha distancia ao eixo da via de 5
metros, obtendo asi unha zona para transito de vehiculos de 7 m e duas zonas de 1,5 m a cada lado
destinadas a zonas peonis.

O borrador recolle a intencion de reducir os retranqueos puntualmente debido a existencia de
construcions ou peches tradicionais asi como tramos de viarios antigos ou rueiros consolidados con
fisionomia tradicional.

Modificase o contido dos artigos 56 “Condicidons da rede de estradas” e 57 “Condicions do sistema
local viario” (Titulo IV, Capitulo I. Sistema viario), asi como dos artigos 21, 22, 23 e 26 (Titulo IlI,
Capitulo Il. Ordenanzas reguladoras de solo non urbanizable) da normativa das Normas subsidiarias.
A proposta non implica cambios nos planos de ordenacién das normas subsidiarias.

2. Caracteristicas ambientais da area probablemente afectada

Boqueixén é un municipio que se localiza no sur da provincia da Corufa. A sua topografia é variada
pero suave, cun predominio de usos agricolas e forestais. Gran parte do seu territorio foi obxecto de
concentracién parcelaria.

O planeamento proposto afecta as marxes dos viarios tipo Ill, IV e V do concello de Boqueixoén.
Tratase de estradas locais e viarios empregados para desprazamentos entre os nucleos e zonas
forestais e agricolas da contorna. Nas suUas marxes existen diversas edificacions tradicionais e
modernas, principalmente vivendas. Tratase de vias de dimensidons reducidas, cun unico carril
bidireccional na maior parte do seu trazado e cunha baixa intensidade de trafico rodado.

A rede hidrografica principal esta composta polos rios Freixido, das Carballas, do Pontillén e Quintas,
afluentes do rio Ulla, que marca o limite municipal polo sur e leste.

Informe ambiental estratéxico: Modificacién puntual nim.4 das Normas subsidiarias de

Todo o termo municipal insirese na grande area paisaxistica Galicia Central, entre as comarcas
paisaxisticas de Terra de Santiago — A Barcala e Terra de Melide — Arzua. Dentro do seu territorio
atépanse total ou parcialmente as areas de especial interese paisaxistico AEIP-07-18 Pico Sacro e
AEIP-07-19 insuas de Gres, o miradoiro de Pico Sacro e o humidal “Ponte Ledesma” do Inventario de
humidais de Galicia.

A zona de especial conservacion (ZEC) “Sistema fluvial Ulla-Deza” (E1140001), pertencente & Rede
Natura 2000 de Galicia, situase ao longo do limite municipal con Vila de Cruces, Silleda e A Estrada.

Segundo a cartografia do Plan basico autondmico, no concello existen numerosos bens catalogados.
Polo norte, esta afectado pola area de amortecemento e contorno de proteccién do Camifio Francés
do Camifio de Santiago e polo extremo oeste transcorre a A Via da Prata, cuxo seu trazado esta
identificado polo PBA como camifio sen delimitar.

3. Periodo de consultas previas

Realizaronse as seguintes consultas previas a elaboracion deste informe ambiental estratéxico:

Resposta |Sen resposta

Direccién Xeral de Ordenacion do Territorio e Urbanismo X
Instituto de Estudos do Territorio X
Direccién Xeral de Patrimonio Cultural X

Asemade, o borrador do plan mais o0 documento ambiental estratéxico estiveron publicados no portal
web desta Conselleria de Medio Ambiente, Territorio e Vivenda para que o publico en xeral puidese
consultalos e facer observacions/suxestions de contido ambiental. Non se recibiu ningin comentario.

Todas as cuestidons formuladas deberan ser consideradas polo promotor na elaboracion e tramitacion
do planeamento, e para elo achéganse os textos integros recibidos. En todo caso, resumense a
continuacion as principais cuestiéns formuladas:

Direccién Xeral de Ordenacion do Territorio e Urbanismo

Informa de o punto 2 da disposicion transitoria primeira da LSG resulta de aplicacion as NSP de
Boqueixdn. Esta disposicion establece na sua letra d) que ao solo non urbanizable ou rustico se lle
aplicara o disposto nesa lei (LSG) para o solo rustico, polo que na actualidade xa non son aplicables
as disposiciéns das NSP que afectan ao solo rustico e en consecuencia non resulta procedente a sua
modificacion mais que para a sta adaptacion integra ao contido da LSG.

Instituto de Estudos do Territorio

Considera que os efectos da modificacién seran positivos, pois as distancias propostas se acomodan
mellor a realidade do territorio que as previstas nas NSP. Ademais, prevense cautelas para a
preservacion de muros e construcidns de caracter tradicional.

De acordo co artigo 35 do Regulamento da Lei 7/2008, informa que debera realizarse un estudo da
paisaxe proporcionado ao alcance daquela e especifico para o lugar (directriz de paisaxe DX.03).
Neste caso, o obxecto do estudo sera concretar a congruencia das disposicions da modificacién co
caracter e a morfoloxia das paisaxes afectadas, en atencién as caracteristicas do viario e aos
elementos construidos que o delimitan.

Direccion Xeral de Patrimonio Cultural

Considera que a modificacion proposta é positiva, se ben, na procura do mantemento da identidade
rural dos asentamentos, da sua contorna préxima e do seu patrimonio, fai as seguintes observacions:

Informe ambiental estratéxico: Modificacién puntual nim.4 das Normas subsidiarias de

O documento debera indicar a vixencia do Catalogo do PXOM, de acordo co establecido na
Lei 5/2016 e a Lei 2/2017.

* As alifiacions non afectaran aos elementos protexidos que, en ningun caso, quedaran féra de
ordenacion.

e Para as vias Tipo IV e V deberia incluirse que o mantemento da seccién do viario tradicional
debera ser a opcion principal naqueles puntos nos que existan elementos ou unha estrutura
de valor cultural. A conservacion dos muros tradicionais e as construciéns tradicionais
deberia garantirse no conxunto do viario rural. O artigo 26 LGS prohibe nos nucleos rurais
ampliaciéns das pistas, rias e camifios, o derrubamento de muros tradicionais -salvo que o
dispofia o planeamento-, e a demolicion das construcions con valores culturais.

4. Efectos ambientais previsibles. Analise segundo os criterios do anexo V da Lei 21/2013

Con esta modificacion puntual das Normas subsidiarias de Boqueixén preténdese regular as
condiciéns de posiciéon dos peches con respecto ao viario (estradas locais e camifios) no solo rustico
protexido e no solo de nucleo rural situado nas marxes destas vias, para acadar unha maior
integracion destas na sua contorna e adaptarse as distancias que establece a vixente LSG.

A madificacién puntual non establece un marco para a futura autorizacién de proxectos sometidos a
avaliaciéon ambiental.

O cambios propostos nas condicions da posicion dos peches con respecto ao viario € probable que
non tefan un efecto negativo na mobilidade, xa que, malia reducir as distancias, as dimensiéns
resultantes semellan ser suficientes para o axeitado transito rodado e peonil.

Tampouco se agardan efectos negativos na paisaxe, pois as distancias propostas dos peches aos
viarios acomoddase mellor & realidade do territorio. Porén, atendendo ao esixido polo Regulamento da
Lei de paisaxe de Galicia, é preciso realizar un estudo da paisaxe proporcionado ao alcance da
modificacion e especifico (directriz de paisaxe DX.03).

No borrador o planificador manifesta a sua intencion de reducir puntualmente os retranqueos
xenéricos para evitar a afeccidon a construciéons, peches ou rueiros tradicionais, o cal € imprescindible
na procura dunha axeitada integracion e adaptacion ao ambiente e a paisaxe.

En conclusion, non se agardan efectos ambientais significativos coa modificacion puntual proposta.

PROPOSTA

Tendo en conta o resultado das consultas realizadas e de conformidade cos criterios do anexo V da
Lei 21/2013, do 9 de decembro, de avaliacion ambiental, propofio non someter ao procedemento de
avaliaciéon ambiental estratéxica ordinaria a “Modificacion puntual nim. 4 das Normas subsidiarias de
planeamento de 1996 do Concello de Boqueixdn. Regulacion das condiciéns de posicion respecto ao
viario”, posto que non se prevén efectos significativos sobre o medio ambiente.

Santiago de Compostela, na data da sinatura dixital

Maria Carmen Paz Cornes
Xefa do Servizo de Avaliacion Ambiental e Plans e Programas

Juan Manuel Camifio Soto
Subdirector xeral de Avaliacion Ambiental

De acordo coa proposta anterior, RESOLVO:

Non someter ao procedemento de avaliacion ambiental estratéxica ordinaria a “Modificacién puntual
num.4 das Normas subsidiarias de planeamento de 1996 do Concello de Boqueixén. Regulacion das
condiciéns de posicién respecto ao viario”.

Non obstante, de acordo co manifestado pola Direccién Xeral de Ordenaciéon do Territorio e
Urbanismo no periodo de consultas previas a emision deste informe, no que afecta ao solo rustico a
proposta de modificacion puntual formulada non é procedente e resulta precisa a sua adaptacion
integra ao contido da Lei 2/2016, do 10 de febreiro, do solo de Galicia.

Esta resolucion farase publica no Diario Oficial de Galicia e no portal web da Conselleria de Medio
Ambiente, Territorio e Vivenda (https://cmatv.xunta.gal/busca-por-palabra-clave), e remitirase ao
Concello de Boqueixdn xunto con copia dos escritos recibidos na fase de consultas previas.

Segundo o disposto no artigo 35.2.c da Lei 9/2021, do 25 de febreiro, o informe ambiental estratéxico
perdera a sua vixencia e cesara na producion dos seus efectos se non se aproba a modificacién no
prazo maximo de seis anos dende a sua publicacion no Diario Oficial de Galicia. En todo caso, o
6rgano ambiental podera acordar unha prorroga da vixencia do dito informe ambiental estratéxico por
outro prazo maximo de dous anos, tras solicitude formulada polo promotor antes do transcurso do
prazo sinalado de seis anos.

Asinado por: CAMINO SOTO, JUAN MANUEL
Cargo: Subdirector Xeral de Avaliacién Ambiental

Data e hora: 16/04/2021 14:55:41

Contra esta resolucion non procedera recurso algun, sen prexuizo dos que procedan en via
administrativa ou xudicial fronte ao acto, no seu caso, de aprobacién da modificacion puntual do
planeamento (artigo 31.5 da Lei 21/2013).

Santiago de Compostela, na data da sinatura dixital

Maria Sagrario Pérez Castellanos
Directora xeral de Calidade Ambiental, Sostibilidade e Cambio Climatico

Asinado por: PAZ CORNES, MARIA CARMEN
Cargo: Xefa do Servizo de Avaliacion Ambiental de

Plans
Data e hora: 16/04/2021 09:34:36

Informe ambiental estratéxico: Modificacién puntual nim.4 das Normas subsidiarias de

W/é XG CO beO 20 21 planeamento municipal de Boqueixon

Expediente: 2021AAE2532

Verificacion: https://sede.xunta.gal/cve

paxina 5 de 5

[EP2A[E] CVE: Kpe5dTSB25

Asinado por: PEREZ CASTELLANOS, SAGRARIO

Cargo: Directora Xeral

INFORME SOBRE A MODIFICACION PUNTUAL N° 4 DAS NORMAS SUBSIDIARIAS DE
PLANEAMENTO DO CONCELLO DE BOQUEIXON PARA “REGULACION DAS CONDICIONS DE
POSICION CON RESPECTO AO VIARIO” AOS EFECTOS DO TRAMITE DE CONSULTAS PREVISTO
NO ARTIGO 60.4 DA LEI DO SOLO DE GALICIA.

A Direccién Xeral de Calidade Ambiental, Sostibiidade e Cambio Climdtico (érgano
ambiental ou DXCASCC) somete a consultas desta Direccién Xeral de Ordenacién do
Territorio e Urbanismo (DXOTU) a modificacion referida, en virtude do artigo 60.4, en
relacion co artigo 83.5 da Lei 2/2016, do 10 de febreiro, do solo de Galicia (LSG) e 144.4 e
200.5 do seu regulamento, aprobado por Decreto 143/2016 (RLSG).

Logo de analizar a “Modificaciéon puntual n° 4 das Normas subsidiarias de planeamento
de Boqueixdn. Regulaciéon das condicidns de posicidon con respecto ao viario” asinada en
xaneiro de 2021 polo arquitecto José Isidro Lopez Ydnez; e, vista a proposta subscrita pola
Subdireccion Xeral de Urbanismo, emitese o seguinte informe:

. ANTECEDENTES

1. O Concello de Boqueixdn conta na actualidade coas Normas subsidiarias de
planeamento municipal, aprobadas definitivamente o 15/05/1996, que recuperaron a
sUa vixencia apds a sentenza do Tribunal Supremo do 25/05/2020 pola que se anulou
o Plan xeral de ordenacién municipal aprobado definitivamente o 06/02/2015.

2. O d4rgano ambiental someteu esta modificacion puntual a consultas da DXOTU por
resoluciéon de data 01/02/2021, achegando:

a) “Borrador do plan”.

b) “Documento ambiental estratéxico™”.

. OBXECTO E DESCRICION DA MODIFICACION

1. O obxecto da modificacién puntual é regular as condicidons de posicidn dos peches
con respecto ao viario no solo non urbanizable, para as vias tipo lll, tipo IV e V
establecidas no titulo IV, capitulo | da normativa das NSP.

2. Esta modificacién xustificase pola necesidade de integracién dos viarios nos nicleos
de poboacién e a sUa contorna préxima, e de actualizacién & LSG.

3. A modificacién altera o contido dos artigos 56 “Condiciéns da rede de estradas” e 57
“Condiciéns do sistema local viario” (Titulo IV, Capitulo 1. Sistema viario), asi como dos
artigos 19, 21, 22, 23 e 26 (Titulo lll, Capitulo Il. Ordenanzas reguladoras de solo non
urbanizable) das Normas subsidiarias, determinando outra distancia dos peches nos
dmbitos denominados nas Normas como solo non urbanizable comudn, solo non
urbanizable de proteccion e solo non urbanizable de ndcleo rural.

. INFORME

1. Razdéns de interese publico da modificacién: O axuste da norma urbanistica &
realidade actual e & lexislacién vixente pode conceptuarse como de interese publico
para os efectos da formulacidon da modificacién (artigo 83.1 da LSG).

W/g Xacobeo 2021

Asinado por: RIVAS DIAZ, MARIA ENCARNACION
Cargo: Directora Xeral de Ordenacién do Territorio e

Urbanismo
Data e hora: 18/03/2021 13:11:41

2. Réxime legal do solo: A disposicion fransitoria primeira 2.d) da LSG, aplicable ao
planeamento municipal vixente no Concello de Boqueixdn (NSP), establece que ao solo
non urbanizable ou rustico se lle aplicard o disposto nesa lei para o solo rUstico. En
consecuencia, nestes intres xa non resultan aplicables as disposicidons das NSP vixentes
gue afectan ao solo rUstico, polo que non resulta procedente & sua modificacidn mais
que para a sua adaptacién integra ao contido da LSG, de acordo ao principio de axuste
d lexislacién vixente que promulga a propia xustificaciéon da modificacion.

3. De acordo coa Orde do 10/10/2019 da CMATV (DOG do 25/11/2019), que aproba as
normas técnicas de planeamento urbanistico de Galicia, o proxecto de modificacién
axustarase ao regulado nestas normas técnicas.

Santiago de Compostela, data da sinatura electrénica

A directora xeral de Ordenacién do Territorio e Urbanismo,

M® Encarnacion Rivas Dioz

W/g Xacobeo 2021


https://sede.xunta.gal/cve?idcve=oZKANE6oV5

«» San Lézaro s/n =]
+ : XUNTA DE GALICIA 15781 Santiago de Compostela m IDIFSE-E!T[OUJ? j B I I C I B

:r: CONSELLERIA DE MEDIO AMBIENTE, Teléfono: 981 541 755/6 TERRITORIO
TERRITORIO E VIVENDA Fax: 981 541 757

secretaria.iet@xunta.gal
http://mapas.xunta.gal

Expediente IET: P-21-069

Plan ou programa: Modificacién puntual n2 4 das Normas
subsidiarias de planeamento, regulacion das condicions de
posicién con respecto ao viario

Concello: Boqueixon (A Corufia)

Promotor: Concello de Boqueixén

Expediente DXCASCC: 2021AAE2532

CONTESTACION A CONSULTA NO PROCEDEMENTO DE AVALIACION AMBIENTAL ESTRATEXICA
SIMPLIFICADA

De acordo co artigo 30.1 da Lei 21/2013, do 9 de decembro, de avaliacién ambiental, e co artigo 39.1
do Regulamento da Lei 7/2008, do 7 de xullo, de proteccion da paisaxe de Galicia (Decreto 96/2020,
do 29 de maio), con data do 01/02/2021 a Direccién Xeral de Calidade Ambiental, Sostibilidade e
Cambio Climatico somete a consulta do Instituto de Estudos do Territorio (IET) o borrador e o
documento ambiental estratéxico da Modificacion puntual n? 4 das Normas subsidiarias de
planeamento (NSP) de Boqueixdn, regulacion das condicidns de posicidon con respecto ao viario.

1. Marco legal:

Consonte co artigo 15 da Lei 1/2021, do 8 de xaneiro, de ordenacién do territorio de Galicia, e co
artigo 28 do Decreto 244/2011, do 29 de decembro (modificado polo Decreto 42/2019, do 28 de
marzo), o Instituto de Estudos do Territorio (IET) é o érgano competente para emitir este informe en
materia de paisaxe. Emitese de acordo co que para tal efecto establece o artigo 39.2 do Regulamento
da Lei 7/2008.

En desenvolvemento da Lei 7/2008 aprobaronse o Catalogo das paisaxes de Galicia (Decreto
119/2016, do 28 de xullo) e as Directrices da paisaxe de Galicia (Decreto 238/2020, do 29 de
decembro).

2. Descricién da modificacién puntual:

A modificacién puntual afecta unicamente a varios artigos da normativa das NSP de Boqueixdn, e ten
como fundamento as consecuencias da anulacidn xudicial do PXOM que se aprobara en 2015. Os
cambios tefien por obxecto regular as condicidns de posicidn de edificacions e peches de parcelas con
respecto ao viario no solo non urbanizable comun, solo non urbanizable de proteccién e solo non
urbanizable de nucleo rural, para tres tipos de vias das definidas na normativa das NSP (tipos Ill, IV e
V). Coa nova regulacidn, as distancias de retranqueo reducense, para acomodarse as que define a Lei
2/2016, do 10 de febreiro, do solo de Galicia. Na normativa proposta recéllese a cautela de preservar
os muros tradicionais e as alifiacions de rueiros tradicionais consolidados.

O documento ambiental estratéxico e o borrador apenas fan algunha referencia moi xenérica a
paisaxe.

Verificacién: https://sede.xunta.gal/cve

Asinado por: SERANTES BARBEITO, JOSE ANTONIO

Cargo: Director do departamento
Data e hora: 11/03/2021 08:14:16

Asinado por: ALVAREZ VICENTE, JOSE LUIS

Cargo: Xefe do Servizo
Data e hora: 10/03/2021 13:14:12

Verificacién: https://sede.xunta.gal/cve

3. Caracteristicas da paisaxe afectada pola modificacion:

De acordo co Catdlogo das paisaxes de Galicia, o concello de Boqueixén localizase na grande area
paisaxistica Galicia Central, entre as comarcas paisaxisticas de Terra de Santiago-A Barcala e Terra de
Melide-Arzia. No termo municipal atépanse total ou parcialmente as areas de especial interese
paisaxistico AEIP-07-18 Pico Sacro e AEIP-07-19 insuas de Grés, asi como o miradoiro de Pico Sacro.

Polo obxecto e o alcance da modificacidén, afectard aos nucleos rurais e ao solo rustico de todo o
concello, nas beiras das estradas dos tipos aos que se refire. O municipio presenta unha topografia
variada pero suave, cun dominio de usos agricolas e forestais, asentamentos rurais de estrutura
pouco compacta e dous nucleos urbanos de pequena dimensién (Lestedo e Camporrapado)
asociados as principais estradas.

4. Andlise da incidencia da modificacion puntual sobre a paisaxe:

A modificacidn non tera efectos significativos sobre a paisaxe, ao manifestarse estes de forma puntual
e eventual, ali onde deban aplicarse as distancias de retranqueo as estradas. De todos modos, os
efectos seran positivos, pois as citadas distancias acomddanse mellor 4 realidade do territorio que as
que recollian as NSP, e ademais prevense cautelas para a preservacién de muros e construciéns de
caracter tradicional.

5. Conclusién:

A Modificacion puntual n? 4 das Normas subsidiarias de planeamento (NSP) de Boqueixdn, regulacion
das condicidons de posicidn con respecto ao viario non producira efectos significativos sobre a paisaxe.

Con todo, de acordo co artigo 35 do Regulamento da Lei 7/2008, a modificacidn debera realizar un
estudo da paisaxe, proporcionado ao alcance daquela e especifico para o lugar (directriz de paisaxe
DX.03). Neste caso, o obxecto do estudo serd concretar a congruencia das disposicidons da
modificacién co caracter e a morfoloxia das paisaxes afectadas, en atencién d&s caracteristicas do
viario e os elementos construidos que o delimitan.

Compre lembrar que de acordo co artigo 7.2 da Lei 7/2008 e o artigo 41.1 do Regulamento da Lei
7/2008, tras a sUa aprobacidn inicial, esta modificacién deberd someterse a informe do Instituto de
Estudos do Territorio.

O xefe do Servizo de Planificacién da Paisaxe
José Luis Alvarez Vicente

O director do Departamento Técnico de Estudos
José Antonio Serantes Barbeito

Visto e conforme, o director do Instituto de Estudos do Territorio
Francisco Barea Paz

(Documento asinado electronicamente)

Asinado por: BAREA PAZ, FRANCISCO

Cargo: Director do IET
Data e hora: 11/03/2021 09:10:42

OBSERVACIONS E SUXESTIONS DA DIRECCION XERAL DO PATRIMONIO CULTURAL EN RELACION CO TRAMITE DE
CONSULTAS NO PROCEDEMENTO DE AVALIACION AMBIENTAL ESTRATEXICA SIMPLIFICADA DA MODIFICACION PUNTUAL
N2 4 DAS NORMAS SUBSIDIARIAS DE PLANEAMENTO DO CONCELLO DE BOQUEIXON (A CORUNA)

Tramite: Consulta no procedemento de avaliacidon ambiental estratéxica simplificada

Documento: Borrador e documento ambiental estratéxico (DAE) da MP n204 das NSP de Boqueixon. Regulacion
das condicions de posicion con respecto ao viario

Ambito: Vias tipo lll, IV e V, establecidas nas NSP, nos ambitos de solo non urbanizable

Autor: Estudio Técnico Gallego SA

Promotor: Concello de Boqueixdn

Data da solicitude: 01.02.2021

Codigo web: 2389/2021

Expediente: 2021/1533

MARCO LEGAL

O planeamento vixente no concello de Boqueixdn son as Normas subsidiarias de planeamento (en diante NSP) do
15.05.1996, tras a anulacién do Plan xeral de ordenacién municipal (en diante PXOM) do 06.02.2015.
Porén, mantén a sua vixencia o Catalogo recollido no PXOM (documento 3 do Tomo 1) toda vez que,como determina o
artigo 31.4 da Lei 5/2016, do 4 de maio, do patrimonio cultural de Galicia “a suspensién ou a anulacién do planeamento
urbanistico non determinard por si mesma a exclusion do Catdlogo do Patrimonio Cultural de Galicia daqueles bens
incluidos nel conforme o artigo 30, agds cando a anulacion derive dunha causa de nulidade relacionada coas
determinacions do planeamento en materia de patrimonio cultural ou do propio catdlogo urbanistico. Nestes casos,
requirirase tamén a tramitacion do correspondente procedemento de exclusion descrito neste artigo.”
Asemade, o artigo 86 da Lei 2/2017, do 8 de febreiro, de medidas fiscais, administrativas e de ordenacion, "a simple
declaracion de nulidade do instrumento de ordenacion urbanistica non implicard a perda da condicion de bens
declarados de interese cultural ou de bens catalogados dos bens incluidos no catdlogo do instrumento de ordenacion
anulado, sendo de aplicacion en todo caso o réxime derivado da lexislacion indicada”, polo que o contido do Catalogo do
PXOM ten plena vixencia.
E de aplicacion o disposto nas seguintes disposicidns normativas:

- Lei 16/1985, do 25 de xufio, do patrimonio histérico espafiol.

- Lei 10/1995, do 23 de novembro, de ordenacidn do territorio de Galicia

- Decreto 199/1997, do 10 de xullo, polo que se regula a actividade arqueoldxica na CCAA de Galicia

- Decreto 19/2011, do 10 de febreiro, polo que se aproban as Directrices de ordenaciéon do territorio

- Lei21/2013, do 9 de decembro, de avaliacién ambiental

- Lei 2/2016, do 10 de febreiro, do solo de Galicia

- Lei 5/2016, do 4 de maio, do patrimonio cultural de Galicia

- Decreto 143/2016, do 22 de setembro, polo que se aproba o Regulamento da Lei 2/2016 do solo de Galicia

- Decreto 83/2018, do 26 de xullo, polo que se aproba o Plan basico autondmico de Galicia

- Lei9/2021, do 25 de febreiro, de simplificacién administrativa e apoio & reactivacion econdémica de Galicia
INTRODUCION
En virtude do previsto nos artigos 30 da Lei 21/2013, do 9 de decembro, de avaliacién ambiental (en diante LAA) e 46 da
Lei 2/2016, do 10 de febreiro, do solo de Galicia (en diante LSG), 0 01.02.2021 acérdase pola Direccion Xeral de Calidade
Ambiental e Cambio Climatico “Someter a consulta publica na web deste drgano ambiental por un prazo de 2 meses o
documento ambiental estratéxico e o borrador da Modificacion puntual nuim. 4 das Normas subsidiarias de
planeamento de Boqueixdn, reqgulacion das condicions de posicion con respecto ao viario”. De acordo co artigo 5 da LAA,
enténdese por “administracions publicas afectadas” as que tefien competencias nunha serie de materias entre as que se
inclUen os bens materiais e o patrimonio cultural.

Consulta AAE &4 MP n2 4 das NSP de Boqueixdn (A Corufia) 1de3

% Xacobeo 2021


https://sede.xunta.gal/cve?idcve=7wesIDkGi1

Verificacién: https://sede.xunta.gal/cve

[®] CVE: 7wesIDKGi1

XUNTA DE GALICIA Edificio Administrativo San Caetano, s/n BI e B
CONSELLER'A DE CULTURA 15781 Santiago de Compostela j

www.edu.xunta.es

EDUCACION E UNIVERSIDADE

Direccién Xeral de Patrimonio Cultural

No marco do Estatuto de Autonomia de Galicia (artigo 27), correspdndelle @ Comunidade Autéonoma galega a
competencia exclusiva en materia do patrimonio historico, artistico, arquitectonico, arqueoldxico, de interese de Galicia.
O artigo 34.1 da Lei 5/2016, do 4 de maio, do patrimonio cultural de Galicia (en diante LPCG) establece que todos os
plans, programas e proxectos relativos a dmbitos como a paisaxe, o desenvolvemento rural ou as infraestruturas ou
calquera outro que poida supofier unha afeccion ao patrimonio cultural de Galicia pola sta incidencia sobre o territorio,
deberan ser sometidos ao informe da conselleria competente en materia de patrimonio cultural. En base a dita
competencia formulanse as seguintes observacidns e suxestions & MP n204 das NSP de Boqueixdn. Regulacion das
condicidns de posicion con respecto ao viario:

1. Obxecto do expediente

O OBXECTO da Modificacion puntual (en diante MP) é a regulacién das condicidns de posicion de peches e edificacions
con respecto ao viario, no solo non urbanizable, para as vias tipo Ill, IV e V, establecidas nas NSP. Dita modificacién
obedece & busca dunha maior integracion dos viais nos nucleos rurais e a sta contorna préxima, a actualizacién a
vixente LSG e ao PXOM en tramitacién.

O Borrador sinala que “o PXOM anulado impufia distancias menores para os viais locais, camifios complementarios e
sendas, mdis acordes d realidade dos viais de Boqueixdn, d vez que salvagardaba as construcions tradicionais, polo que
supufia unha mellor integracion e adaptacion ao ambiente e a paisaxe”, obxectivo que a MP pretende recuperar, e que
“coa proposta de modificacion do planeamento manterase con maior eficacia a identidade da imaxe rural do
asentamento e do entorno proximo”.

O AMBITO da MP circunscribese &s vias “Tipo Ill (Carreteras locales), Tipo IV (El conjunto de caminos complementarios a
la red de carreteras que da acceso a las zonas de cultivo y facilita las relaciones de los nucleos) e Tipo V (El resto de
caminos y sendas de uso y dominio publicos en el territorio)”, segundo se define nas NSP, nos dmbitos de solo non
urbanizable (solo non urbanizable comun, solo non urbanizable de proteccion e solo non urbanizable de ndcleo rural).

A MP reduce as distancias establecidas nas NSP para os peches e edificacions respecto do viario, e asemade engade
que:

- Vias Tipo IV e Tipo V: “podrd autorizarse una reduccion en zonas de cierres y edificaciones tradicionales consoli-
dadas, asi como en tramos de viarios antiguos o rueiros consolidados con fisionomia tradicional desde el punto
de vista de la identidad cultural o urbanistica”.

- Vias Tipo IV: “El derribo o demolicion de muros tradicionales de calles o corredores en los nucleos rurales, esta
terminante prohibido”.

- Vias Tipo V: “El derribo o demolicidn de construcciones tradicionales en los nucleos rurales, esta terminante prohi-
bido”.

A MP non leva aparellada a modificacion de planos das NSP.

2. Incidencia da actuacién sobre o patrimonio cultural de Galicia

Deberase salvagardar e ter en conta o patrimonio cultural recofiecido nas NSP e no Catalogo do PXOM anulado (vixente,
como se aclara no Marco Legal deste informe) que se poida ver afectado polas modificacions das alifiaciéns. Moitos dos
bens catalogados ou dos elementos que definen os seus contornos de proteccion (fincas muradas, etc), localizanse nos
bordos dos camifios, polo que haberd que atender a non afectar negativamente a este patrimonio cultural.

Asemade, os valores culturais dos nucleo rurais tradicionais vefien dados pola vinculacién do nidcleo co medio fisico no
gue se sitUa, o cal se amosa, entre outros, na rede de camifios que da soporte a estas estruturas tradicionais, cando esta
presenta caracteristicas formais, materiais e ambientais que amosan a imbricacion do nucleo co lugar no que se asenta.
Ademais o trazado caracteristico destes rueiros, a miudo estreito e organico, ven definido xeralmente por elementos nos
que se presume valor cultural tales como muros tradicionais, horreos, etc, polo que haberd que atender a garantir a
salvagarda do seu trazado asi como dos elementos tradicionais que o configuran.

3. Medidas protectoras e correctoras

Considérase positiva a modificaciéon da normativa proposta na MP, coa que se reducen as distancias establecidas nas
NSP para os viais locais, camifios complementarios e sendas, na procura do mantemento da identidade rural dos

asentamentos e da contorna préxima, e do seu patrimonio vernaculo, mais compre facer as seguintes observacions ao
documento achegado:

a. O documento debera indicar a vixencia do Catadlogo de elementos protexidos do PXOM anulado, lembrando que
as alifiacions non afectaran aos elementos protexidos, e que en ningln caso estes poderan quedar en situacion
de féra de ordenacién. Ademais lembrarase o sometemento ao réxime de autorizaciéns da LPCG nas futuras
actuaciéns que se leven a cabo, derivadas desta MP, que afecten aos bens protexidos ou aos seus contornos de
proteccion.

b. A normativa da MP engade para as vias Tipo IV e V que “podrd autorizarse una reduccion en zonas de cierres y
edificaciones tradicionales consolidadas, asi como en tramos de viarios antiguos o rueiros consolidados con
fisionomia tradicional desde el punto de vista de la identidad cultural o urbanistica”. Deberia incluirse que o
mantemento da seccién do viario tradicional debera ser a opcién principal naqueles puntos nos que existan
elementos ou unha estrutura de valor cultural.

Por outra banda establécese de xeito diferenciado a prohibicion do derrubo de “muros tradicionais” ou de
“construcions tradicionais” nos nucleos rurais, segundo se trate de vias de Tipo IV ou Tipo V. A sla conservacion
deberia garantirse no conxunto do viario rural. No obxectivo desta MP de adaptarse a vixente LSG, o artigo 26 da
dita lei establece a prohibicién nos nucleos rurais da ampliacién de pistas, rias ou camifios e “o derrubamento de
muros tradicionais dos rueiros ou corredoiras, agds disposicidn do planeamento que o autorice’, asi como a
demolicion das construcions existentes con valor arquitectdnico, histérico ou etnografico.

CONCLUSIONS

O promotor debera ter en consideracidn as anteriores observacions e suxestions na MP n204 das NSP de Boqueixon.
Regulacion das condicidns de posicion con respecto ao viario.

Unha vez aprobada inicialmente a MP, deberase solicitar o informe vinculante desta Conselleria previsto no artigo 34 da
LPCG, para o que se deberd achegar o documento debidamente dilixenciado.

Santiago de Compostela, no dia asinado dixitalmente

A directora xeral do Patrimonio Cultural

M2 Carmen Martinez insua
(asinado dixitalmente & marxe)

1 Artigo 26.1.e) da LSG

